
CYNGOR CYMUNED LLANNOR

ADRODDIAD BLYNYDDOL 2025/26

Dyma’r drydedd adroddiad blynyddol Cyngor Cymuned Llannor sydd yn cofnodi’r gwaith sydd wedi 
ei gyflawni yn ystod 2025/26. Dyma flas o waith y Cyngor Cymuned, a sut mae’r Cyngor yn 
gweithredu gyda’r gymuned i wella lles cymdeithasol, amgylcheddol, economaidd a diwylliannol yr 
ardal

Ardal Cymuned Llannor
Mae dalgylch y Cyngor yn Llyn, ac yn glwstwr o bentrefi bach a chanolig eu maint sydd wedi eu lleoli 
mewn cefn gwlad prydferth a thlws. Yma mae’r iaith Gymraeg i’w chlywed yn fwrlwm ac mae 
cyfoeth o ddiwylliant Cymreig ymhobman.

Asgwrn cefn yr economi leol yw’r diwydiannau amaeth, bwyd a thwristiaeth ac mae’r tirwedd yn 
gymysgedd o dir glas, corstir, rhosydd a choedwigaeth.  Mae’r gymuned a wasanaethir yn cynnwys 
pentrefi Penrhos, Efailnewydd, Llannor, Pentreuchaf, Y Ffor, Llwyndyrys, Llwynhudol ac Abererch.

Gwybodaeth am y Cyngor
Roedd 2086 o etholwyr ar y gofrestr yng nghymuned Llannor  yn ystod y flwyddyn yma.
Mae chwech ward yn y gymuned a 15 cynghorydd wedi eu hethol tan fis Mai 2026 pan gynhelir 
etholiad eto:

Ward Abererch 
Cynghorwyr Steffan Jones, Ceri Hughes, Richard Glyn Roberts, Owain Huw Jones.

Ward Efailnewydd
Cynghorwyr Gwyn Jones, Silyn Roberts, Thomas Owen Williams a Shon Evans.

Ward Pentreuchaf
Cynghorwyr Stanley Roberts a Sioned Huws

Ward Y Ffor
Cynghorwyr Richard M Williams, Kit Ellis, Richard Parry Hughes a Dylan Griffith.

Etholir Cadeirydd ac Is-gadeirydd yn y cyfarfod blynyddol bob mis Mai.  Bydd y Cadeirydd a’r Is-
gadeirydd yn parhau yn y rôl am ddwy flynedd.  Y Cynghorydd Ceri Hughes oedd Cadeirydd y Cyngor 
yn ystod 2025/2026, a’r Is-gadeirydd oedd y Cynghorydd Shon Evans.

Staff
Un aelod o staff sydd gan y Cyngor Cymuned, sef Haydn Jones, sy’n Glerc a Swyddog Ariannol 
Cyfrifol. Mae’n gweithio rhan amser am 20 awr y mis. Gellir cysylltu gyda’r Clerc drwy e-bost sef 
clerc@llannor.cymru neu drwy lythyr i Bryn y Felin, Penrallt, Pwllheli, LL53 5UE neu ffôn ar 01758 
614291.

mailto:clerc@llannor.cymru


Cyfarfodydd
Cynhelir cyfarfodydd arferol y Cyngor Cymuned yn fisol ar nos Fawrth cyntaf bob mis, heblaw am fis 
Awst. Cynhelir y cyfarfodydd yn Gymraeg.  Bydd is-bwyllgorau yn cael ei sefydlu yn nol yr angen.  
Bydd unrhyw is-bwyllgor yn dilyn rheolau sefydlog Cyngor Cymuned Llannor.

Safle We
Mae gwybodaeth am y Cyngor Cymuned gan gynnwys cofnodion, polisïau, canlyniad archwilio ac 
hysbysiadau ar safle we’r Cyngor.  Mae safle newydd wedi ei greu yn ystod 2025/26 gyda cyfeiriad o  
www.llannor.cymru

Aelodaeth Allanol
Mae’r Cyngor yn aelod o Un Llais Cymru, sef y prif gorff ar gyfer cynghorau cymuned a thref Cymru. 
Mae hyn yn darparu gwasanaeth o roi cyngor cyfreithiol, cyngor ar wella darpariaeth gwasanaethau, 
hyfforddiant, materion polisi, a gwefan gynhwysfawr.  Bydd y Cadeirydd yn derbyn gwahoddiad i 
fynychu cyfarfodydd Pwyllgor Rhanbarthol Arfon Dwyfor Un Llais Cymru sydd yn cwrdd yn rheolaidd 
yn ystod y flwyddyn.

Mae’r Cyngor yn ethol aelodau i gyrff allanol eraill, sef Bwrdd Llywodraethol ysgolion Abererch, Bro 
Plenydd Y Ffor a Pentreuchaf.

Cyllid a gwariant
Mae’r broses o benderfynu ar lefel praesept Cyngor Cymuned Llannor yn cynnwys paratoi cyllideb 
ddrafft ar sail asesiad o sefyllfa ariannol y Cyngor gan ystyried y costau tebygol, cynlluniau ar gyfer 
prosiectau, gosod lefel ar gyfer cyfraniadau, o fewn y canllawiau sy’n cael eu cyhoeddi’n flynyddol. 
Mae hefyd ystyriaeth o’r arian wrth gefn sydd gan y Cyngor er mwyn sicrhau gosod praesept priodol.
Penderfynwyd gofyn am £21,000 o arian praesept am y flwyddyn 2025-26.

Bydd y Clerc yn monitro’r gwariant yn erbyn y gyllideb yn fisol.  Bydd y Cadeirydd yn arwyddo’r 
taflenni ariannol yn fisol i gadarnhau cywirdeb.  Bydd y gyllideb yn cael ei adolygu fel y bydd angen.

Prif ffynhonnell incwm y Cyngor yw’r praesept sydd yn cael ei osod yn flynyddol a’i gyflwyno i Cyngor
Gwynedd ym mis Ionawr ar gyfer y flwyddyn ariannol ddilynol. Mae’r praesept yn cael ei gasglu ar 
ran y Cyngor gan Cyngor Gwynedd.

Sleid newydd cae chwarae Efailnewydd (datganiad i’r wasg)

Dros yr haf bu i’r Cyngor Cymuned fod yn llwyddiannus yn derbyn grant gan Gronfa Gwynedd Ni, 
Cyngor Gwynedd i brynu sleid newydd yn Efailnewydd.

Roedd y Cyngor Cymuned wedi neilltuo arian yn ei gyllideb bob blwyddyn ar gyfer adnewyddu’r 
matiau sydd o dan yr offer chwarae.  Yn anffodus wrth godi’r hen fatiau o dan y sleid daeth yn amlwg
ei fod mewn cyflwr drwg ac nid oedd modd ei drwsio.  Oherwydd rhesymau iechyd a diogelwch bu 
rhaid trefnu i’w waredu o’r safle.

Newyddion da felly oedd derbyn gwahoddiad gan Gronfa Gwynedd Ni i ymgeisio am grant er mwyn 
gwella adnoddau yn lleol.  Llwyddwyd i ddenu grant am £7,900 er mwyn gallu prynu sleid newydd a 
fydd yn cael ei werthfawrogi gan blant sydd yn defnyddio’r cae chwarae.  



Mae’r Cyngor Cymuned wedi gwario £11,840 yn ystod blwyddyn ariannol 2025/26 yn gosod 
gorchudd newydd o dan ddwy ardal o offer chwarae yng Nghae Chwarae Efailnewydd.  Mae hynny 
yn cynnwys y £6,180 am y gorchudd newydd o dan y sleid.

Mae’r Cyngor Cymuned yn ddiolchgar iawn i Gyngor Gwynedd a Chronfa Gwynedd Ni am y cyfraniad 
tuag at bryniant y sleid newydd.  Heb yr arian hwn ni fyddai wedi bod yn bosibl i brynu sleid newydd.
Mae’r Cyngor Cymuned yn gobeithio denu grantiau pellach yn 2026 er mwyn parhau gyda’r gwaith o 
adnewyddu rhai o’r offer chwarae a’r gorchudd diogelwch sydd yn hanfodol.



Crynodeb derbyniadau a thaliadau 2025/26

Incwm Gwariant
£ £

Cyngor Gwynedd Presept 21,000.00 Cyflogau 3,283.92

Cyllid Y Wlad (Ad-daliad TAW) 831.60 Treth 2,188.80

Ad-daliad Torri Llwybrau 184.85 Costau Postio 334.60

Llog am y flwyddyn 202.34 Costau Swyddfa a Ffon (Clerc) 1,500.00

Dileu sieciau wedi mynd ar goll yn y post 929.60 Yswiriant 1,088.02

Grant Cyngor Gwynedd - Ardal Ni (Sleid Efailnewydd) 7,900.00 Costau Archwilio Cyfrifon 384.00

Rent Cae Peldroed Abererch 150.00 Unllais Cymru 436.00
Rent Cyfarfodydd 182.00
Torri Gwair Mynwentydd, Llwybrau & Caeau Chwarae 5,354.50
Cynnal a Chadw Cyffredinol 1,016.00
Archwilio Caeau Chware 266.40
Cyfraniadau Blynyddol 1,950.00
Atgyweirio matiau offer chwarae Efailnewydd 11,940.00
Pryniant Sleid Newydd ar gyfer Cae Chwarae Efailnewydd 9,480.00
Gwaith Argyfwng - Trwsio wal a torri coed Hen Fynwent Abererch 2,000.00
Costau Bancio 44.60
Costau Gwefan 518.00

Is-Gyfanswm 31,198.39 Is-Gyfanswm 41,966.84
Gor-Wariant Dros Incwm 10,768.45 Gor-Incwm Dros Wariant

Cyfanswm Incwm 41,966.84 Cyfanswm Gwariant 41,966.84

Cyfrif Cyfredol yn y banc 25.03.25 10,196.68 Cyfrif Cyfredol yn y banc 31.03.26 11,106.29
Llai Sieciau 2024/25 -4,379.60 Llai Sieciau 2025/26 -600.00
Cyfrif Cadw yn y banc 03.04.2025 16,717.64 Cyfrif Cadw yn y banc 31.03.25 1,259.98

Is-Gyfanswm 22,534.72 Is-Gyfanswm 11,766.27
Gor-Incwm Dros Wariant Gor-Wariant Dros Incwm 10,768.45

22,534.72 22,534.72

Cyngor Cymuned Llannor
Cyfrifon 2024/25

Cyfrif Incwm a Gwariant 2025/26

Cysoni'r Banc

Fe wnaeth pob Cynghorydd ddatgan nad oeddent am dderbyn y £150.00 o lwfans yr oedd hawl 
ganddynt ei dderbyn yn unol ag adroddiad Panel Annibynnol Cymru ar Gydnabyddiaeth Ariannol.

Atebolrwydd
Mae’r Cyngor wedi mabwysiadu côd ymddygiad aelodau a cedwir cofrestr o fuddiannau ar gyfer pob 
aelod. Mae gofyn i’r cynghorwyr ddatgelu unrhyw fuddiannau sydd ganddynt am eitemau i’w trafod 
ar gychwyn pob cyfarfod a bydd y rhain yn cael eu nodi yn y cofnodion.
Mae cyfrifon y Cyngor yn cael eu archwilio gan archwilydd mewnol, sef Adran Archwilio Cyngor 
Gwynedd, a’r archwilio allanol gan Swyddfa Archwilio Cymru. Bydd canlyniad yr archwilio yn cael ei 
osod ar wefan y Cyngor Cymuned.

Gwaith y Cyngor
Dyma grynodeb o’r math o waith y mae’r Cyngor Cymuned wedi ei wneud yn ystod y flwyddyn. Bydd
y rhaglen yn cau saith diwrnod cyn ddyddiad y cyfarfod nesaf.  Bydd y cofnodion y cyfarfod blaenorol
gael eu awdurdodi yn y cyfarfod dilynol. Bydd y cynghorwyr ac aelodau o’r cyhoedd yn cysylltu hefo’r
Clerc gan holi am wahanol broblemau sydd angen eu datrys, a byddant yn cael eu trafod yn y 
cyfarfodydd misol. Bydd y Clerc wedyn yn cysylltu hefo’r adrannau perthnasol/neu unigolion i geisio 
datrys yr ymholiadau.



• Ceisiadau cynllunio – bydd y cynghorwyr yn edrych yn fanwl ar y ceisiadau cyn gwneud 
penderfyniad ar unai gefnogi’r cais, dim gwrthwynebiad, neu wrthod. Bydd y Clerc wedyn yn anfon 
e-bost at Adran Cynllunio, Cyngor Gwynedd fel bod yr ymateb i’w weld cyn iddynt wneud 
penderfyniad terfynol.
• Gwaith ar y ffyrdd yn y gymuned – bydd yr Adran Priffyrdd yn anfon manylion am unrhyw waith 
sydd yn cael ei wneud o fewn y mis canlynol.
• Cyngor Gwynedd/Un Llais Cymru/Llywodraeth Cymru – derbynnir gwybodaeth am gynlluniau, 
deddfwriaeth newydd a bydd cyfle i’r Cyngor cymuned leisio barn ac ymateb.
• Materion yn y gymuned – bydd y cynghorwyr neu aelodau o’r cyhoedd yn gofyn i’r Clerc wneud 
ymholiadau am broblemau sydd yn dod i’r amlwg o dro i dro.

Ceisiadau am Gymorth Ariannol gan fudiadau o fewn dalgylch y Cyngor.
Derbynnir ceisiadau drwy lythyr yn cynnwys amlinelliad o’r union fwriad y gwneir gyda’r arian ac 
mae angen darparu mantolen ariannol gyfredol hefyd, erbyn diwedd mis Ionawr yn flynyddol. Bob 
mis Chwefror, bydd cyfarfod yn cael ei gynnal i drafod y ceisiadau ariannol a dderbyniwyd.  Fe 
gyfrannwyd £1,950 at y ceisiadau am gymorth ariannol canlynol yn 2025/26

Ceisiadau 2025/26  
Enw'r Mudiad Cyfraniad
 £
Eisteddfod Y Ffor 300.00
Mynwent Eglwys Tyddyn Shon 300.00
Mynwent Eglwys Llannor 300.00
Cylch Meithrin Y Ffor 300.00
Mynwent Eglwys Chwilog 300.00
Ti a Fi Pentreuchaf 150.00
Clwb Fferwmyr Ifanc Godre'r Eifl 300.00
Cyfanswm 1950.00

Gwaith barbio blynyddol ar y llwybrau.
Gwahoddir prisiau/tendr gan gontractwyr ar gyfer gwaith barbio a chlirio ar y llwybrau canlynol.
Bydd angen cynnwys tystysgrif yswiriant cyfredol gyda’r cais.  Penderfynwyd gosod y cytundebau am
gyfnod o dair blynedd yn 2025/26.  Mae’r gwaith wedi ei rannu rhwng dri gontractwr sef John 
Williams, Hefin Thomas a Rhys Jones.  Bydd y cytundebau nesaf yn cael eu gosod yn 2028/29.



Llwybrau i'w Barbio

1 Wern Sais, Abererch

2 Rhandir, Abererch

3 Dau lwybr ger Capel Tyddyn Shon, Rhosfawr
Tair toriad y flwyddyn
Torriad cyntaf diwedd mis Mai
Ail doriad diwedd mis Gorffennaf
Trydydd toriad mis Medi 
PRIS I GYNNWYS TORRI, CASGLU A GWAREDU'R GWAIR O'R SAFLE

4 Parc Mwynderau Abererch - Torri Gwair
Pedwar toriad y flwyddyn
Torri gwair mis Ebrill, Mai, Mehefin & Gorffennaf.
PRIS I GYNNWYS TORRI, CASGLU A GWAREDU'R GWAIR O'R SAFLE

5 Hen Fynwent, Abererch - Torri Gwair
Pedair toriad y flwyddyn
Torri gwiar mis Ebrill, Mai, Mehefin & Gorffennaf
PRIS TORRI A GADAEL (DDIM ANGEN CASGLU'R GWAIR)

6 Cae Chwarae Efailnewydd - Torri Gwair (Gang Mowers)
Chwech toriad y flwyddyn
Torri gwellt mis Ebrill, Mai, Mehefin, Gorffennaf, Awst & Medi
TORIAD CYNTAF YN UNIG - TORRI CASGLU A GWAREDU
AIL DORIAD YMLAEN, TORRI A GADAEL YN UNIG

Bu i’r Cyngor Cymuned hefyd drefnu tendr ar gyfer torri coed a thrwsio wal yn Hen Fynwent 
Abererch.  Roedd cyfanswm costau’r gwaith yn £2,000.

Pwrpas yr adroddiad
Pwrpas yr adroddiad  yma yw i nodi blaenoriaethau, gweithgareddau a chyflawniadau‘r cyngor yn 
ystod y flwyddyn hyd at 31.03.2026, sydd yn ofynnol gan adran 52 o Ddeddf Llywodraeth Leol ac 
Etholiadau (Cymru) 2021, a bydd yn cael ei gyhoeddi’n flynyddol.

Mae cynghorau cymuned a thref yn rhan o lywodraeth leol, maent yn cael eu hethol yn 
ddemocrataidd a gweithio ar y lefel mwyaf lleol i wella y gymuned. Mae’r cyngor yn gyfrifol am 
gynnal busnes cyhoeddus ac am wario arian cyhoeddus. Yn ôl y gyfraith, mae angen sicrhau fod y 
cyngor yn diogelu a defnyddio’r arian cyhoeddus a ymddiriedwyd iddynt mewn ffordd darbodus, 
effeithlon ac effeithiol, gan roi cyfrif priodol amdano. Gwneir hyn wrth gydymffurfio â gofynion 
cyfreithiol, a chyflawni’r canlyniadau gorau i’r cyhoedd.

Y Dyfodol
 Parhau i chwilio am gyfleon am gyllid er mwyn parhau i adnewyddu’r gorchudd sydd o dan 

offer chwarae yn nghae chwarae Efailnewydd.
 Ymgeisio am grant Gwynedd Ni yn 2026/27
 Parhau i gadw’r gymuned yn ddiogel i bawb, ac yn le braf i fyw ynddo.



Llofnodwyd gan:..........................................................

Cadeirydd: Ceri Hughes

Clerc: Haydn Jones

Dyddiad y cymeradwywyd gan y Cyngor – 5ed o Fai 2026

Bydd yr adroddiad yn cael ei adolygu pob mis Mai yn y cyfarfod blynyddol.


